
				এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ १ऽ
। তবু সে হাসিতেছে)। তাহার বন্ধুটী আইরিস ; সে বলিল-“Yes, I know they all laugh at death" ( &l, if sift; g, তাহাদের কাছে পরিহাসের জিনিষ । )
১৯০৯এর মে মাসে রায় বাহির হইল। আমরা পনের ষোল জন মাত্ৰ বাকি রহিলাম ; বাকি সবাই হাসিতে হাসিতে বাহিরে চলিয়া গেল । আমরাও হাসিতে হাসিতে তাহদের বিদায় দিলাম ; কিন্তু সে হাসির তলায় তলায় একটা যেন বুকফাটা কান্না জমাট হইয়া উঠিতেছিল। জীবনটা যেন হঠাৎ অবলম্বন শূন্য হইয়া পড়িল। পণ্ডিত হৃষীকেশ মূৰ্ত্তিমান বেদান্তের মত বলিয়া উঠিলেন—“আরো কিছু নয় এ একটা দুঃস্বপ্ন।” হেমচন্দ্ৰ বুকে সাহস বঁাধিয়া বলিলেন-“কুচ পরোয় নেহি ; এ ভি গুজর যায়েগা” ( কোন ভয় নেই ; এ দিনও কেটে যাবে) ; বারীন্দ্র ফাঁসির হুকুম শুনিয়া ঘাড় নাড়িয়া বলিল—“সেজ দা (অরবিন্দ) বলে দিয়েছে ফাঁসি আমার হবে না।” আমিও সকলকার দেখাদেখি হাসিলাম ; কিন্তু বীরের মন যে ধাতু দিয়া গঠিত হয়, আমার মন যে সে ধাতু দিয়া গঠিত নয় তাহা এইবার বেশ ভাল করিয়াই দেখিতে পাইলাম। মনটা যেন নিতান্ত অসহায় বালকের মত দিশেহারা হইয়া উঠিল। বাকি জীবনটা জেলখানাতেই কাটাইয়া দিতে হইবে । উঃ ! এর চেয়ে যে ফাসি ছিল ভাল ! এ কি সাজা, ভগবান, এ কি সাজা ! ভগবান বলিয়া যে একজন কেহ আছেন এ বিশ্বাসটা কয়েক বৎসর ধরিয়ু আমার বড় একটা ছিল না। ছেলেবেলা একবার বৈরাগ্যের বুলি কঁধে লইয়া সাধু সাজিতে বাহির হইয়াছিলাম! তখন ভগবানের উপরে ভক্তি, বিশ্বাস ও নির্ভরের ভাব বেশ একটা ছিল। মায়াবতীর মঠে স্বামী স্বরূপানন্দের নিকট নিগুৰ্ণ ব্ৰহ্মবাদে দীক্ষিত হইবার পর ধীরে ধীরে সে ভক্তি ও বিশ্বাস কোথায় শুকাইয়া গেল! স্বামীজী

